
Citazzjoni Numru. 551/2005 
 
 
 

 
Sylvana Xuereb (ID 9362M), mizzewga Spiteri, 

 Foresight Holdings Limited (C16755) 
 

Vs 
 

Kummissarju tat-Taxxi Nterni 
 
 
Il-Qorti 
 
Preliminari 
 
Rat l-att tac-citazzjoni li permezz taghha l-attrici 
ppremettiet illi: 
 
Peress illi fis-26 ta’ Mejju 2005, l-attrici giet notifikata 
b’ittra ufficjali u bl-avviz ta’ talba ghal hlas permezz ta’ 
liema giet mitluba thallas is-somma ta’ tnejn u tletin elf, 
mitejn u hamsa u erbghin Lira Maltija (Lm32,245) 



Kopja Informali ta' Sentenza 

Pagna 2 minn 6 
Qrati tal-Gustizzja 

rapprezentanti Taxxa ta’ l-FSS u taxxa Addizzjonali kif 
ukoll kontribuzzjonijiet tas-sigurta’ socjali u 
kontribuzzjonijiet tas-sigurta’ socjali addizzjonali u dan kif 
jirrizulta mill-istess dokument A; 
 
U billi l-attrici Sylvana Xuereb ma tistax tkun responsabbli 
ghall-ammont dovut stante li rrizenjat mill-posizzjoni 
taghha ta’ Direttrici ta’ l-istess kumpanija Foresight 
Holdings Limited u perdipiu qatt ma kellha r-
rapprezentanza legali tas-socjeta’ attrici u qatt ma 
zammet flus tal-kumpanija attrici f’idejha. 
 
U billi ghalhekk in-notifika li s-socjeta’ attrici Foresight 
Holdings Limited hija nulla fil-ligi; 
 
U billi l-ammont in kwistjoni m’huwiex dovut mill-atturi, fost 
l-ohrajn ghaliex il-kumpanija attrici, kienet waqfet topera 
fil-bidu ta’ 2002 u ma kienet timpjega lil hadd, u dan wara 
li l-Kummissarju tat-Taxxi Interni kien gie debitament 
notifikat; 
 
U billi in oltre, u fi kwalunkwe kaz l-ammont dovut minn 
Foresight Holdings ghas-sena 2003 gia jinsab kontestat 
fil-kawza fl-ismijiet: Patrick Spiteri, personalment u bhala 
direttur ghan-nom u in rapprezentanza tas-socjeta’ 
Foresight Holdings Limited v Kummissarju tat-Taxxi 
Interni’ (Citazjoni Numru 559/2004 JRM). 
 
U billi ghalhekk l-attrici qieghda tikkontesta l-ittra ufficjali u 
l-avviz ta’ talba ghal hlas premess u ghalhekk kellha ssir 
din il-kawza; 
 
Jghid il-konvenut ghaliex din il-Qorti m’ghandhiex 
tiddeciedi din il-kawza billi: 
 
1. Tiddikjara li n-notifika lil Foresight Holdings Limited hija 
nulla ghall-effetti kollha tal-ligi; 
 
2. Tiddikjara li l-kumpanija attrici m’ghandhiex taghti lill-
kontrollur konvenut is-somma mitluba fl-avviz dokument 
A, rapprezentanti Taxxa ta' L-FSS u taxxa Addizzjonali kif 
ukoll kontribuzzjonijiet tas-sigurta’ socjali u 

kontribuzzjonijiet tas-sigurta’ socjali addizzjonali u dan 
minhabba r-ragunijiet premessi kif ukoll dawk ir-ragunijiet 
kollha li ser jirrizultaw waqt is-smigh ta’ din il-kawza. 
 
3. Thassar u tirrevoka l-effetti kollha ta’ l-ittra ufficjali 
premessa u ta’ l-avviz ta’ talba ta’ hlas anness maghha 
mertu ta’ din il-kawza; 
 
Bl-ispejjez kontra l-konvenut li minn issa huwa ingunt in 
subizzjoni. 
 
Rat id-dikjarazzjoni ta’ l-attrici a fol.3 tal-process. 
 
Rat in-nota ta’ l-eccezzjonijiet tal-konvenut a fol.13 tal-
process fejn eccepixxa: 
 
Illi fl-ewwel lok l-attrici Sylvana Xuereb trid iggib prova 
konvincenti, u cioe’ il-formola necessarja ipprezentata fir-
Registru tal-Kumpaniji, li tindika li hija spiccat minn 
Direttrici ta’ Foresight Holdings Limited qabel is-sena 
1999. 
 
Illi notre l-attrici trid turi li hija verament innotifikat lill-
Kummissarju b’dan it-tibdil fid-diretturi, kif kienet fid-dmir li 
taghmel, ghax altrimenti skond ir-records tad-Dipartiment 
tibqa’ tidher hi bhala d-direttrici u bhala responsabbli mill-
hlas tat-taxxa. 
 
Illi l-allegat fatt li l-attrici Xuereb ma kellhiex ir-
rapprezentanza legali tas-socjeta’ attrici huwa irrelevanti 
ghall-finijiet ta’ din il-kawza, stante li bhala wahda mid-
diretturi hija kienet responsabbli ghall-hlas ta’ kull taxxa li 
setghet tigi dovuta mill-kumpanija u ghalhekk setghet tigi 
mharrka mill-eccipjent sabiex tigi rkurprata tali taxxa.  
Certament li ghall-finijiet tal-ligi tat-taxxa, kull direttur ta’ 
kumpanija ghandu tali responsabbilta’ u ghalhekk jista’ jigi 
mharrek kemm personalment kif ukoll ghan-nom tal-
kumpanija li taghha huwa direttur u rapprezentant ghall-
finijiet ta’ gbir ta’ taxxa. 
 
Inoltre, lanqas ma hu rilevanti jekk l-attrici kienetx 
fizikament izzomm flus tal-kumpanija fil-pussess taghha 

billi, bhala direttur, hija kellha kull setgha u kull obbligu li 
tiddisponi mill-assi tal-kumpanija ghall-hlas tat-taxxa, 
ikunu fejn ikunu tali assi. 
 
Illi fit-tieni lok is-socjeta’ attrici trid ukoll iggib provi 
konvincenti li hija kienet waqfet topera fiz-zmien indikat, u 
li kienet infurmat b’dan lill-eccipjent. 
 
Illi l-kawza citata mill-atturi u li allegatament saret kontra l-
eccipent qatt ma giet notifikata lilu, u hu m’ghandu ebda 
hjiel tal-kontenut taghha. 
 
Salvi eccezzjonijiet ulterjuri. 
 
Bl-ispejjez kontra l-attrici. 
 
Rat l-atti kollha tal-kawza u d-dokumenti ezibiti; 
 
Semghet ix-xhieda bil-gurament; 
 
Rat ir-rikors tat-18 ta’ April 2006 u tas-26 ta’ Mejju 2006; 
 
 
KONSIDERAZZJONIJIET 
 
F’dina l-kawza l-atturi qed jitolbu li dina l-Qorti tiddikjara li 
n-notifika ta’ l-ittra ufficjali mibghuta mill-konvenut lil 
Foresight Holdings Limited hija nulla ghall-effetti kollha tal-
ligi u ghalhekk  il-kumpanija attrici m’ghandhiex taghti lill-
kontrollur konvenut is-somma hemm mitluba. 
 
Illi l-attrici Sylvana Xuereb, mizzewga Spiteri, qed 
tikkontendi li m’ghandhiex thallas il-flus mitluba fl-ittra 
ufficjali billi hija kienet irrizenjat mill-posizzjoni taghha ta’ 
Direttrici tal-kumpanija Foresight Holdings Limited.  Dwar 
dina s-sottomissjoni xehdet Astrid Farrugia, (ara fol 191) u 
kkonfermat li l-attrici kienet irrizenjat minn Direttur fit- 8 ta’ 
Marzu 2004 kif jirrizulta mid-dokument a fol 35 tal-
process. Mid-dokumenti ezibiti jirrizulta li t-talbiet tal-
konvenut fl-ittra ufficjali jirreferu ghall perjodu qabel id-
data ta’ meta l-attrici rrizenjat u ghalhekk l-attrici hija 
responsabbili. Ma jirrizultax li l-attrici nnotifikat lill-

Kummissarju bit-tibdil li sar fid-diretturi qabel dik id-data 
jew f’dik id-data. 
 
L-attrici qed tirritjeni li hija qatt ma kellha r-rapprezentanza 
legali tas-socjeta’ attrici. Il-Qorti pero’ tirrileva li l-attrici 
bhala wahda mid-diretturi  kienet responsabbli, anke 
personalment jekk ikun il-kaz,  u dan skond il-ligi, ghall-
hlas ta’ kull taxxa li setghet tigi dovuta mill-kumpanija. 
 
Kwantu ghas-sottomissjoni ta’ l-attrici li hija qatt ma 
zammet flus tal-kumpanija attrici f’idejha, dan il-fatt, cjoe li 
ma kienetx fizikament izzomm flus tal-kumpanija fil-
pussess taghha, huwa rrilevanti billi, bhala direttur, hija 
kienet responsabbili ghall-hlas tat-taxxa tal-kumpanija, 
ikunu fejn ikunu l-flus. 
 
Il-kumpanija attrici u l-attrici qed jissottomettu inoltre li l-
kumpanija waqfet li topera fil-bidu ta’ 2002 u ma kienet 
timpjega lil hadd, u b’dan il-Kummissarju tat-Taxxi Interni 
kien gie debitament notifikat. Illi pero’ l-Qorti tirrileva li 
minn imkien mill-provi prodotti ma jirrizultax li fil-fatt l-
Kummissarju gie hekk notifikat b’dik is-sitwazzjoni (ara 
xhieda ta’ Ludgardo Mercieca).  
 
L-istess jista’ jinghad dwar is-sottomissjoni li l-ammont 
dovut minn Foresight Holdings ghas-sena 2003 jinsab 
kontestat fil-kawza (Citazzjoni Numru 559/2004 JRM). Il-
konvenut qed jikkontendi illi l-kawza citata mill-atturi u li 
allegatament saret kontra tieghu qatt ma giet notifikata 
lilu, u hu m’ghandu ebda hjiel tal-kontenut taghha. Dwar 
dan l-atturi ma gabu ebda prova li tikkontradici dak li 
xehed il-konvenut. Anke kieku, il-fatt li wahda mis-snin 
qed tigi kontestata ma jfissirx li l-ittra ufficjali hija nulla jew 
li l-atturi m’ghandhom jaghtu xejn ghas snin l-ohra li mhux 
kontestati.  
 
 
DECIZJONI 
 
Ghal dawn il-motivi 
Il-Qorti tiddeciedi 
Billi tichad it-talba attrici 

Bl-ispejjez kontra taghhom.  
 
 
 

< Sentenza Finali > 
 

---------------------------------TMIEM--------------------------------- 


